
GOUVÈNÈ CUOMO ANONSE NOUVO CHIF REKÒ ARESTASYON NAN 2017 POU 

ITILIZASYON FO KAT IDANTITE POU ACHTE ALKÒL  
  

Efò Eta a Pou Sezi Fo Kat Idantite Touche Yon Rekò Ki Wo Pou Twazyèm Ane 
Konsekitif  

  
Yo Te Arete Plis Pase 840 Minè nan New York nan 2017  

  
  
Gouvènè Andrew M. Cuomo te anonse jodi a yon nouvo rekò pou kantite moun yo arete 
nan 2017 ki tap eseye itilize fo idantifikasyon pou achte bwason alkòl, moun sa yo anba 
laj legal pou bwè. Kòm yon pati nan inisyativ pandan tout ane a Operasyon Prevansyon 
(Operation Prevent) eta a, anketè Depatman Veyikil Motorize (Department of Motor 
Vehicles, DMV) ak Otorite Alkòl Eta (State Liquor Authority, SLA) a travay ak ajans 
lapolis onivo eta a ak onivo lokal pou reyalize fouy kont konsomatè alkòl minè ak fo kat 
idantite nan ba, restoran, espas konsè, ak revandè alkòl nan tout Eta New York lan.  
  
“Administrasyon sa a solidman angaje li pou li ede jèn moun nou yo pou yo evite fè yon 
erè ki tap ka gache lavi yo ak lavi lòt moun”, Gouvènè Cuomo te deklare. “Lè minè ap 
bwè alkòl, sa souvan lakoz trajedi ki evitab, epi pou nou ka kenbe kominote nou yo 
ansekirite, New York pral kontinye konbat konpòtman ilegal nan chak rejyon nan eta a.”  
  
Arestasyon pou fo idantite ak kantite konpayi ki gen lisans yo akize pou lavant alkòl bay 
minè an 2017 pa rejyon enkli:  
  

Rejyon  
Lavant bay 

Minè  
Fo 

Idantite  

Rejyon Kapital  63  152  

New York Santral  83  133  

Finger Lakes  28  238  

Long Island  103  239  

Mid-Hudson Valley  142  27  

Mohawk Valley  23  -  

North Country  39  15  

Vil New York  414  -  

Southern Tier  45  -  



 

 

Rejyon Lwès New York  91  39  

Total:  1,031  843  

  
Nan ane 2017, anketè Depatman Veyikil Motorize te akize 843 moun pou posesyon fo 
idantite pandan yo tap eseye achte bwason alkolize. Anplis, 171 moun te akize pou 
vyolasyon lalwa Kontwòl Bwason Alkolize (Alcohol Beverage Control) lè yo tap bwè 
pandan yo pot ko gen laj legal. Nan ane 2016, 818 endividi te akize pou posesyon fo 
idantite. Nan ane 2015, kantite a te 758.  
  
Anplis, Otorite Alkòl Eta a te voye 1,031 amann bay revandè ki gen lisans akoz lavant 
bay minè an 2017. SLA ap ankouraje tou obeyisans atravè Pwogram Konsyantizasyon 
Fòmasyon sou Alkòl (Alcohol Training Awareness Program, ATAP), yon fòmasyon ki 
konsantre sou redwi lavant bay minè ak kliyan ki deja sou. Kantite fòmasyon ATAP 
moun ki gen lisans ak anplwaye yo te swiv yo te ogmante, soti 5,803 an 2011, rive 
18,881 an 2017. Sa enkli prèske 400 mèt biznis ak plis pase 500 anplwaye ki te 
resevwa fòmasyon ATAP gratis SLA te òganize an kolaborasyon ak Asosyasyon 
Restoran ak Tavèn Empire State lan (Empire State Restaurant & Tavern Association) 
nan kad efò kowòdone Gouvènè Cuomo ap fè pou konbat konsomasyon alkòl minè li te 
anonse nan mwa dawout 2017 la. Kantite total fo idantite yo sezi te redwi ane pase kote 
li soti nan 862 pou li desann nan 762 paske yo te kenbe mwens moun ak plizyè fo kat 
idantite epi yo te akize plis moun paske yo tap eseye itilize kat idantite yon lòt moun.  
  
“N’ap kontinye travay pou nou dekouraje konsomasyon alkòl kay minè yo”, Terri Egan, 
Komisè Ekzekitif Adjwen DMV Eta a an ak Prezidan pa Enterim Komite Sekirite 
Sikilasyon Gouvènè a (Governor’s Traffic Safety Committee) te deklare. “Li pa ta 
dwe yon sipriz lè ou wè anketè nou yo ap verifye kat idantite, donk pa pran ris pou yo 
arete ou paske ou tap eseye achte alkòl ak yon fo kat idantite oubyen ou tap itilize kat 
idantite yon lòt moun.”  
  
Vincent Bradley, Prezidan SLA a, te deklare: “Retire alkòl nan men jèn minè yo sa se 
yon priyorite prensipal pou Otorite Alkòl Eta New York yo. Sou direksyon Gouvènè 
Cuomo, nou te ogmante resous nou yo nan fason konsiderab paske n’ap kowòdone efò 
nou yo ak ajans eta a tankou DMV, OASAS, ak Polis Eta a pou ede kenbe kominote 
nou yo ansekirite pandan n’ap konbat lavant ilegal sa yo.”  
  
Anba direksyon Gouvènè Cuomo, eta a te konsantre sou kwape konsomasyon alkòl kay 
minè ak prevni acha fo kat idantite. Le 26 Out 2015 lan, Gouvènè a te avèti etidyan k ap 
retounen nan inivèsite yo sou danje ki genyen lè yo achte fo Kat Idantite sou entènèt.  
  
Sipè-entandan Lapolis Eta New York lan George P. Beach II te deklare, “Polis Eta a 
pral kontinye travay ak patnè nou yo pou kanpe konsomasyon alkòl kay minè ak evite 
blesi ak lanmò ki pa nesesè li ka lakoz. Sekirite se premye priyorite nou. Ansanm, n’ap 
travay pou nou dekouraje, detekte ak apreyande minè k’ap itilize alkòl, epi pi enpòtan 
toujou, n’ap sove lavi yo.”  
  
“Konsomasyon alkòl kay minè se yon konpòtman ki danjre ki ka kreye pwoblèm sante 
grav, sa enkli toksikomani pita nan lavi”, Delege Biwo Eta New York pou Sèvis 
Alkowolis ak Toksikomani Arlene González-Sánchez, te deklare. “Konsomasyon 
alkòl kay minè patikilyèman danjre si yo konbine sa ak kondwi yon machin. M’ap aplodi 

Gouvènè Cuomo paske li rekonèt se pa sèlman yon ti rit pasaj malen pou adolesan epi 
li deplwaye gwo efò pou li prevni li.”  
  
Se Komite Sekirite Sikilasyon Gouvènè a ki finanse ankèt Operasyon Prevansyon yo.  
  
Nan ane 2017, Operasyon Prevansyon DMV an te resevwa yon distenksyon nan men 
Administratè Asosyasyon Ameriken Pou Veyikil Motorize (American Association of 
Motor Vehicle Administrators)  

